
Оҕо көмүскэлин күнүгэр аналлаах бырааһынньык сценарийа. 

Музыка тыаһыгар сахалыы таҥастаах оҕолор параадтаан киирэллэр. 

Ыыт:                                         Саамал кымыс утахтаах 

Самаан сайын барахсан, 

                                             Саламаннан киэргэнэн 

     Саламаатынан күндүлээн, 

Саргы дьаалы салаллар 

                                             Сахам сирин үрдүгэр 

 Сатыылаата, доҕоттоор. 

      Үтүө күнүнэн күндү истин истээччилэр, төрөппүттэр уонна оҕолор. Самаан сайын 

салаллан кэлбитинэн, үтүө кэрэ кэм эргийбитинэн барыгытын итиитик-истиҥник 

эҕэрдэлиибит!. Күөх кырыска үктэнэн, оҕолор барахсаттар көҥүл көрүлүү сырсар 

үтүөкэннээх кэмнэрэ – сайын буолуута – биһиги бүгүн Аан дойдутааҕы Оҕо көмүскэлин 

көрсө ылбаҕай ырыаларбытын, имигэс үҥкүүлэрбитин бу күн эһиэхэ бэлэх уунабыт. 

                                               Саха омук оонньуутун 

                                               Ыһыаҕы аһыаҕын, 

                                               Ыллыаҕын, туойуоҕун 

                                               Көрү-нары көҕүлүттэн тутуоҕун. 

Эҕэрдэ тылын тириэрдэр “Чуораанчык” уһуйаан сэбиэдиссэйэ Елена Семеновна Захарова. 

Ыыт:  Аҕыс иилээх-саҕалаах, 

Айгыр-силик бэйэлээх 

Аан ийэ дойду 

Арылы далбарыгар 

Айыллан үөскээбит 

Арҕаһыттан тэһиннээх, 

Аһыныгас санаалаах 

Айыы хаан аймахтара. 

Төрүт өбүгэ үгэһин утумнаан, 

Түөлбэ түһүлгэни төрүттүүр, 

Төбүөрүөннээн түмсэр 

Төлкөлөөх түгэммит тиийэн кэллэ. 

                 Юра Борисов суруйбут олоҥхотуттан быһа тардыы: 

                      “ Баһырҕастаах аттаах Баабый Баатыр”. 



Ыыт:  Аны күһүн оскуола боруогун атыллаан, үөрэнээччи аатын сүгүөхтэрэ. Ытыс 

тыаһынан көрсүҥ биһиги выпускниктарбытын: Васильев Сеня, Устинова Айна, Петров 

Рома, Петров Никита.  

Эҕэрдэ тылын тириэрдэр Татьяна Васильевна. 

 

Ыыт: Бииргэ сылдьыбыт, оонньообут оҕолоругар эҕэрдэлэрин тириэрдэллэр улахан 

бөлөх кыргыттара.  

            Ансаамбыл толоруутугар: “Эмиспин таптыыбын”.  

 

Ыыт:                                                 Сибэккитэ сиэдэрэй, 

Бэйэтэ минньигэсчэй 

      Эн дьэдьэннии бараарый 

        Сайын күөҕэр хаамаарый. 

 

Дьааһыла кыргыттарын толоруутугар: “ Ыаҕайалаах үҥкүү”. 

                                  

                             Хоһоон: “ Ньургуһун”. Наташа Неустроева. 

Халдьаайы сыырыгар, 

Харалдьык сыыһыгар 

Ньургуһун элбэҕиэн- 

Көрөргө кэрэтиэн. 

Кэрэ саас киэргэлэ- 

Ньургуһун сибэкки 

Турар дии нуоҕайан, 

Нарыннык нусхайан. 

Ньургуһун нарын да, 

Тоҥ буору тобулар, 

Нарынын көрүмэ, 

Намчытын көрүмэ. 

                           

                               Хоһоон: “Үрүмэччи”. Малика Новикова. 

Үрүмэччи,үрүмэччи, 

Үчүгэйкээн үрүмэччи, 



Сирэм устун тэлээрэн, 

Сибэккини кэрийэн, 

Тохтообокко көтүмэ, 

Туттарбакка куотума. 

 

Ыыт:                                       Оҕо үөрбүт мичээрэ 

                                                 Олох кэрэ киэргэлэ, 

                                                 Оҕо хатан күлүүтэ 

                                                 Оҕо кэлэр эрэлэ 

                          Хоһоон: “Хатыҥ” ааҕаллар орто бөлөх оҕолоро. 

Ырыаҕа ылламмыт, 

Хоһооҥҥо холбоммут 

Маҥанчаан хатыҥым, 

Мааныгын даҕаны. 

Оргууйдук, оргууйдук 

Суугунаа, суугунаа, 

Намылхай лабаанан 

Далбатаа, далбатаа. 

Үп-үрүҥ туоскуттан 

Үүт-сүөгэй кэлииһи, 

Сэбирдэх аайыттан 

Күөх былаат үүнүүһү. 

 

Ырыа:               “Оҕо Саас Өрөгөй ырыата”.    Орто бөлөх. 

Саха аатын ааттатан 

Сайдар олох кэскилэ 

Саргылардаах оҕо саас 

Сайдан, үүнэн таҕыстын. 

Оҕо саас саҥата 

Дуорайдын халлааҥҥа 

Оҕо саас күлүүтэ 

Киэргэттин бу күнү. 



Көҥүл сиргэ көччүйэн 

Үрүҥ күҥҥэ тардыһан 

Үгэстэри тутуһан 

Туһа дьоно буолуохпут. 

 

Ыыт:            Уйгу ыһыах ырыатын 

                      Оһуокайын туойуоҕуҥ 

                      Өбүгэлиир дьоннорбут 

                      Үгэстэрин салҕааммыт, 

                      Дьоллоох оҕо сааспытын 

                      Хоһуйуоҕуҥ оһуокайга 

                      Саҕалыыбыт оһуокай этиитин. 

                                       Ньургуйаана Устинова, Виалетта Ларионова. 

Ыыт:            Сир курдук симээн, 

                      Ох курдук оҥорон, 

                      Бэдэр гиэнэ бэртэлээҕинэн, 

                      Буобура гиэнэ муҥутуурунан, 

                      Саһыл киэнэ саҕахтааҕынан, 

                      Киис киэнэ кэрэтинэн 

                     Талан туран таҥыннардылар. 

Билигин сахалыы таҥас көрүүтүн күрэхпитин саҕалыыбыт. 

                                     Түһүлгэҕэ тула олорон аһааһын. 

                                       Спортивнай күрэхтэһиилэр. 

Улахан бөлөх уолаттара. “Үрүн Үолан”. 

1.Сүүрүү. 

2.Ыстаҥа. (Миэстэттэн туран 3–тэ). 

3.Ойбонтон уулааһын. 

4.Хапсаҕай 

5.Мас тардыһыы. 

Орто бөлөх уолаттара. “Эрчимэн Бэргэн”. 

1.Сүүрүү. 

2.Ыстаҥа (миэстэттэн туран 3–тэ). 



3.Мас былдьаһыы. 

Кыра уолаттар. “Эрбэхчэй Бэргэн”. 

1.Сүүрүү. 

2.Миэстэттэн туран ыстаныы. 

3.Ырааҕы быраҕыы. Песоктаах мөһөөччүк. 

Улахан бөлөх. Кыргыттар. 

1.Сүүрүү. 

2.Ыстаҥа. 

3.Мас былдьаһыы. 

Наҕараадалааһын. 

Ыыт:                                    Дьикти кэрэ оҕо саас 

 Дьоһун дьоло сир аайы, 

                                              Туругурдун Үйэ саас, 

                                              Тупса, сайда күн аайы. 

  


